ԱՄՓՈՓԱԹԵՐԹ
«ԶԻՆՎՈՐԱԿԱՆ ԾԱՌԱՅՈՒԹՅԱՆ ԵՎ ԶԻՆԾԱՌԱՅՈՂԻ ԿԱՐԳԱՎԻՃԱԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ

	1. ՀՀ տարածքային կառավարման և ենթակառուցվածքների նախարարություն
	20.03.2024թ.

	
	ԳՍ//8899-2024

	Հայտնում ենք Ձեզ, որ «Զինվորական ծառայության և զինծառայողի կարգավիճակի մասին» (այսուհետ՝ Նախագիծ) օրենքում լրացումներ կատարելու մասին օրենքի նախագիծը քննարկվել է ՀՀ մարզպետների աշխատակազմերի և Երևանի քաղաքապետարանի հետ համատեղ: 
Նախագծի վերաբերյալ բովանդակային առարկություններ չկան, միաժամանակ առաջարկում ենք Նախագծի 4-րդ հոդվածում «5-րդ» թիվը փոխարինել «6-րդ» թվով: 

	Ընդունվել է


	1. Մարդու իրավունքների պաշտպան
	20.03.2024թ.

	
	01/13.3/1175-2024

	««Զինվորական ծառայության և զինծառայողի կարգավիճակի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ նկատառումներ չկան
	Ընդունվել է


	1. Պաշտպանության նախարարություն
	21.03.2024թ.

	
	ՊՆ/510/3029-2024

	1.Օրենքի 22-րդ հոդվածի 3-րդ մասի 2-րդ կետի առաջարկվող փոփոխության արդյունքում ստացվում է, որ շարքային կազմի պարտադիր զինվորական ծառայությունից տարկետում է տրվելու նաև միջին մասնագիտական ծրագրով ուսումնառության ընդունվող կամ սովորող քաղաքացիներին, սակայն տեղեկանք հիմնավորման մեջ նշված չէ դրա արդյունքում տարկետում ստացողների ավելացող քանակները, ինչը նաև հանգեցնելու է զորակոչվողների քանակի նվազման: Պաշտպանության նախարարությունը դեմ չէ գործընթացի շրջանակներում ավելորդ վարչարարության կրճատմանը` սակայն միայն գործող իրավունքի շրջանակներում:	
	Այդ կապակցությամբ, առաջարկում ենք նախագծի 1-ին հոդվածում Օրենքի 22-րդ հոդվածի 3-րդ մասի 2-րդ կետը շարադրել հետևյալ բովանդակությամբ.	
	«2) Հայաստանի Հանրապետությունում կամ օտարերկրյա պետությունում հանրակրթական կամ հիմնական կրթության հիմքի վրա առանց ընդհատման նախնական (արհեստագործական) կրթական ծրագրով սովորողին` մինչև ուսումնառության ավարտի օրը ներառյալ, ինչպես նաև հիմնական կրթության հիմքի վրա առանց ընդհատման միջին մասնագիտական կրթական ծրագրով սովորողին` մինչև ուսումնառության ավարտի օրը ներառյալ, սակայն ոչ ավելի, քան սովորողի 20 տարին լրանալու օրը:»,	

	Ընդունվել է

	2. նախագծի 4-րդ հոդվածում «5-րդ» բառը փոխարինել «6-րդ» բառով:

	Ընդունվել է


	1. Արդարադատության նախարարություն
	16.05.2024թ.

	
	//18993-2024

	1. Նախագծի 3-րդ հոդվածի 2-րդ մասի շարադրանքը անհրաժեշտ է համապատասխանեցնել «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի դրույթներին, որոնց համաձայն՝ «Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` ենթաօրենսդրական նորմատիվ իրավական ակտի ընդունման նախատեսվող ժամկետը», մասնավորապես՝ առաջարկում ենք Նախագծի 3-րդ հոդվածի 2-րդ մասը շարադրել հետևյալ կերպ.
«2.	Սույն օրենքից բխող ենթաօրենսդրական նորմատիվ իրավական ակտերը ընդունվում են սույն օրենքն ուժի մեջ մտնելուց հետո՝ հինգ ամսվա ընթացքում:»:
	Ընդունվել է


	2. Նախագծի 2-րդ հոդվածը առաջարկում ենք շարադրել հետևյալ կերպ՝
«Հոդված 2. Օրենքի 22-րդ հոդվածի 5-րդ մասից հանել 2-րդ նախադասությունը:»:

	Ընդունվել է


	1. Վարչապետի աշխատակազմի պետաիրավական վարչություն
	19.06.2024թ.

	
	02/10.39/21315-2024

	      Նախագծով առաջարկվում է «Զինվորական ծառայության և զինծառայողի կարգավիճակի մասին» ՀՀ օրենքի համապատասխան դրույթը շարադրել նոր խմբագրությամբ այնպես, որ պարտադիր զինվորական ծառայության զորակոչից տարկետում տրվի ՀՀ կամ օտարերկրյա պետություններում հանրակրթական, ինչպես նաև հիմնական կրթության հիմքի վրա հիմնական կրթությունն ավարտելու տարում՝ առանց ընդհատման նախնական (արհեստագործական) կամ միջին մասնագիտական կրթական ծրագրերով ընդունվողին և սովորողին՝ մինչև ուսումնառության ավարտի օրը ներառյալ: Նման ձևակերպման պայմաններում, ըստ էության, ստացվում է, որ տարկետում կարող է տրվել նաև ընդունվելու նպատակով դիմած, սակայն դեռևս չընդունված քաղաքացուն, մինչդեռ պարզ չէ, թե ինչպես է հետագայում վերահսկվելու, թե արդյոք համապատասխան քաղաքացին հիշյալ կրթական ծրագրերից մեկով ի վերջո ընդունվել է, թե ոչ:

	Ընդունվել է



